Fyrisøgn
Hanna hevur eisini keypt tinganest í Danmark. Til beiggja sín, Ólav, hevur hon keypt eina fløsku við einum skipi í. Hon hevur undrast á, hvussu skipið er sloppið inn í fløskuna, men tað veit Ólavur helst. Til systur sína, Døgg, hevur hon keypt eitt hálsprýði. Hon veit, at Døgg hevur ynskt sær júst hetta hálsprýðið. Til mammuna og pápan hevur hon keypt eitt veggjateppi. Hetta veggjateppið er nakað serligt, tí omma Lenu hevur vovið tað. Hanna vónar, at øll gleðast um tað, sum hon hevur við til teirra.
